
QISHLOQ XO‘JALIGIDAGI CHORVACHILIK 
TARMOG‘INING IQTISODIY FAOLIYATINI 
O‘RTA MUDDATLI STATISTIK PROGNOZLARINI 
TUZISH (ANDIJON VILOYATI MISOLIDA)
Iskandarov Davlatbek Xursanbekovich
Toshkent davlat iqtisodiyot universiteti
Andijon fakulteti
Katta o‘qituvchi

Urishev Baxtiyor Abdusamatovich
Toshkent davlat iqtisodiyot universiteti
Andijon fakulteti
Katta o‘qituvchi

Muydinov Xusniddin Nuriddin o‘g‘li
Toshkent davlat iqtisodiyot universiteti
Andijon fakulteti
O‘qituvchi

Annotatsiya: Ushbu maqolada Andijon viloyatidagi chorvachilik tarmog‘ining iqtisodiy faoliyati tahlil qilinib, o‘rta muddatli 
istiqboldagi rivojlanish yo‘nalishlari statistik usullar asosida prognoz qilinadi. Tadqiqot doirasida mavjud ma’lumotlar 
bazasiga tayangan holda regressiya modellari, indeksli tahlil hamda vaqt qatorlari asosida prognozlash usullari qo‘llanildi. 
Maqolaning asosiy maqsadi – chorvachilik mahsulotlarini ishlab chiqarish hajmini tahlil qilish, resurslardan foydalanish 
samaradorligini baholash va bu asosda optimal boshqaruv qarorlarini ishlab chiqishdan iborat. Tahlillar chorvachilik 
tarmog‘ining barqaror rivojlanishi va raqobatbardoshligini ta’minlashga xizmat qiluvchi amaliy xulosalarni shakllantirishga 
qaratilgan.

Kalit soʻzlar: chorvachilik tarmog‘i, qishloq xo‘jaligi, iqtisodiy faoliyat, statistik tahlil, prognozlash usullari, regressiya 
modeli, vaqt qatorlari, indeksli tahlil, o‘sish sur’atlari, boshqaruv qarorlari.

Abstract: This article analyzes the economic performance of the livestock sector in the Andijan region based on statistical 
data and applies medium-term forecasting methods to determine future development trends. The study employs regression 
models, index analysis, and time series forecasting techniques. The main objective is to assess the volume of livestock 
production, the efficiency of resource utilization, and to develop optimal management decisions grounded in analytical 
results. The findings are aimed at fostering the sustainable development and competitiveness of the livestock industry.

Key words: livestock sector, agriculture, economic activity, statistical analysis, forecasting methods, regression model, 
time series, index analysis, growth rates, management decisions.

Аннотация: В статье проводится экономический анализ деятельности животноводческой отрасли Андижанской 
области на основе статистических данных с использованием методов среднесрочного прогнозирования. В 
процессе исследования применены регрессионные модели, индексный анализ и методы прогнозирования на 
основе временных рядов. Основная цель заключается в оценке объемов производства продукции животноводства, 
эффективности использования ресурсов и выработке оптимальных управленческих решений на основе 
полученных результатов. Результаты анализа направлены на обеспечение устойчивого развития и повышения 
конкурентоспособности отрасли.

Ключевые слова: животноводство, сельское хозяйство, экономическая деятельность, статистический 
анализ, методы прогнозирования, регрессионная модель, временные ряды, индексный анализ, темпы роста, 
управленческие решения.

K I R I S H
Mamlakatimiz iqtisodiy taraqqiyotida qishloq xo‘jaligi tarmog‘ining tutgan o‘rni beqiyos bo‘lib, ayniqsa 

chorvachilik sohasi aholining oziq-ovqat xavfsizligini ta’minlash, yangi ish o‘rinlarini yaratish va eksport 
salohiyatini oshirishda muhim ahamiyat kasb etadi. So‘nggi yillarda Andijon viloyatida ham chorvachilik 
tarmog‘ini modernizatsiya qilish, zamonaviy texnologiyalarni joriy etish, yirik va kichik fermer xo‘jaliklarini 
qo‘llab-quvvatlash orqali sohaga yangicha yondashuvlar shakllanmoqda.

Chorvachilik tarmog‘ining iqtisodiy faoliyatini chuqur tahlil qilish, mavjud tendensiyalarni baholash va 
kelajakdagi rivojlanish istiqbollarini aniqlash bugungi kunning dolzarb masalalaridan biridir. Shu sababli statistik 
tahlil va ekonometrik prognozlash usullari orqali tarmoqda yuz berayotgan o‘zgarishlarni ilmiy asoslangan 
tarzda o‘rganish alohida ahamiyat kasb etadi. Ayniqsa, vaqt qatorlari asosida o‘rta muddatli prognozlar tuzish 
iqtisodiy siyosat yuritishda va rejalashtirishda muhim vosita bo‘lib xizmat qiladi.

Ushbu tadqiqotda Andijon viloyatidagi chorvachilik tarmog‘ining asosiy ko‘rsatkichlari statistik tahlil qilinib, 
regressiya modeli va boshqa zamonaviy usullar yordamida o‘rta muddatli prognozlar tuzildi. Tadqiqot natijalari 
tarmoqni yanada samarali boshqarish, mavjud muammolarni aniqlash va kelajakdagi rivojlanish yo‘nalishlarini 
belgilashga xizmat qiladi.

Xususan, chorvachilik tarmog‘i so‘nggi olti yilda islohotlarga yuz tutdi. O‘tgan davrda agrar tarmoqda 
katta o‘zgarishlar, yangilanishlar bo‘ldi. Ko‘p yillar davomida chorvadorlarni o‘ylantirib, tashvishga solib kelgan 
muammolar qisqa fursatda hal etildi, ularning xohish-istaklari, orzu-umidlari ro‘yobga chiqa boshladi.

O‘zbekiston Respublikasi Prezidentining 2022-yil 8-fevraldagi “Chorvachilikni yanada rivojlantirish va 
chorva ozuqa bazasini mustahkamlash chora-tadbirlari to‘g‘risida”gi PQ-121-sonli1 qarori sohada boshlangan 
islohotlarning uzviy davomi sifatida mamlakatimizda chorvachilik tarmoqlarini yanada rivojlantirishga qaratilgan 
qator istiqbolli chora-tadbirlarni belgilab berdi. Buni sohada faoliyat ko‘rsatayotgan tadbirkorlik subyektlari 
kayfiyatida ham sezish mumkin [1].

Shuningdek, chorvachilik tarmoqlarini yanada rivojlantirish, xo‘jalik yurituvchi subyektlarni moliyaviy 
qo‘llab-quvvatlash, chorva ozuqa bazasini ko‘paytirish, aholi xonadonlarida chorva mollari boqilishini tashkil 
etish va chorva ozuqa bazasiga bo‘lgan talabni qondirish borasida qulayliklar, imtiyozlar, moliyaviy ko‘mak va 
imkoniyatlar yaratilmoqda.

Chorvachilik xo‘jaliklari tomonidan kredit va lizing shartlari asosida xarid qilingan qishloq xo‘jaligi texnikalari 
bo‘yicha foiz xarajatlarining 10 foizidan ortiq qismi davlat budjeti hisobidan qoplab berilayotgani soha vakillariga 
katta ko‘mak bo‘lmoqda. Fermer xo‘jaligi tomonidan xarid qilingan texnika uchun kredit yoki lizing yillik 22 
foizdan olinsa, uning 12 foizi davlat budjeti hisobidan qoplanmoqda [2].

Bular hali hammasi emas. Bundan tashqari, xorijdan olib kelinadigan, ishlab chiqarilganiga 5 yildan 
oshmagan, ozuqa ekinlarini ekish, yig‘ish va ozuqa tayyorlashga mo‘ljallangan qishloq xo‘jaligi texnikalari, 
ularning butlovchi buyumlari va ehtiyot qismlari istisno tariqasida 2025-yil 1-martga qadar bojxona to‘lovlaridan 
va utilizatsiya yig‘imidan ozod qilinmoqda.

Tadbirkorlik subyektlariga “erkin muomalaga chiqarish” bojxona rejimiga joylashtirilgan sanadan boshlab 
qo‘shimcha qiymat solig‘ini 180 kungacha bo‘lgan muddatga kechiktirib to‘lashga ruxsat berilmoqda. Ushbu 
imtiyozlar fermer xo‘jaliklarining zamonaviy texnikalarni olib kirishi va ozuqa ekinlarini o‘z vaqtida yig‘ib olishiga 
xizmat qilmoqda.

Amalga oshirilayotgan islohotlar natijasida bugungi kunda respublikada jami 18 167 ta chorvachilik 
xo‘jaliklari mavjud bo‘lib, shundan qoramolchilik yo‘nalishida – 7 614 ta, qo‘y va echkichilik – 3 263 ta, yilqichilik 
– 142 ta, tuyachilik – 52 ta, parrandachilik – 1 298 ta, baliqchilik – 4 829 ta, asalarichilik – 715 ta va quyonchilik 
– 254 tani tashkil etmoqda.

O‘zbekiston Respublikasi Prezidentining 2022-yil 8-fevraldagi “O‘zbekiston Respublikasida chorvachilik 
sohasi va uning tarmoqlarini rivojlantirish bo‘yicha 2022–2026-yillarga mo‘ljallangan dasturni tasdiqlash 
to‘g‘risida”gi PQ-120-sonli2 qarori ushbu sohada keng imkoniyatlar eshigini ochib berdi.

Natijada 2022-yilda chorvachilikda umumiy qiymati 9,7 trln so‘mlik 2 031 ta loyiha amalga oshirilib, 160 
mingga yaqin doimiy va mavsumiy yangi ish o‘rinlari yaratildi. Joriy yilning o‘zida esa 915,4 mlrd so‘mlik 406 ta 
loyiha ishga tushirildi.

E’tiborga molik jihati shundaki, ushbu Dastur doirasida paxta-to‘qimachilik klasterlari tomonidan 1,3 trln 
so‘mlik 43 ta chorvachilik kompleksi tashkil etilib, 26 ming boshga yaqin qoramollar parvarishi yo‘lga qo‘yildi. 
2022-yilda 110 ta go‘sht va 139 ta sut, jami 249 ta mahsulot ishlab chiqaruvchi va qayta ishlovchi korxonalar 
tomonidan aholi xonadonlariga kooperatsiya usulida 19,6 ming bosh chorva mollari tarqatildi [3].

1	 O‘zbekiston Respublikasi Prezidentining 2022-yil 8-fevraldagi “Chorvachilikni yanada rivojlantirish va chorva ozuqa bazasini mustah-
kamlash chora-tadbirlari to‘g‘risida”gi PQ-121-sonli  qarori : https://lex.uz/docs/-5851475

Hozirgi kunda mamlakatimizda sohada olib borilayotgan keng ko‘lamli amaliy ishlar va erishilayotgan 
natijalar so‘nggi olti yildagi yangilanishlar mahsuli hisoblanadi. Ayniqsa, Yangi O‘zbekistonda izchil amalga 
oshirilayotgan islohotlar va adolatli siyosat natijasida chorvachilik sohasida yillar davomida to‘planib qolgan 
muammolarga barham berildi.

Bugungi kunda O‘zbekistonda chorva ozuqa bazasini kengaytirish, chorva mollarining naslini yaxshilash, 
sohada ilg‘or texnologiyalarni joriy etishga qaratilgan islohotlar izchil davom ettirilmoqda. Ushbu chora-tadbirlar 
aholining oziq-ovqat mahsulotlariga bo‘lgan ehtiyojini qondirish, chorvachilik mahsulotlari eksportini oshirish va 
eng muhimi – ichki bozorda narx-navoning barqarorligini ta’minlashga xizmat qilmoqda [4].

M A V Z U G A  O I D  A D A B I Y O T L A R  S H A R H I
Chorvachilik tarmog‘ining iqtisodiy faoliyatini o‘rganishda mahalliy va xorijiy olimlar tomonidan keng 

ko‘lamli ilmiy tadqiqotlar olib borilgan. Tadqiqotlar tahlili shuni ko‘rsatadiki, chorvachilik – qishloq xo‘jaligining 
eng muhim va o‘ziga xos tarmoqlaridan biri bo‘lib, uning rivojlanish darajasi bevosita mamlakat oziq-ovqat 
xavfsizligi, aholi bandligi va daromadlariga ta’sir ko‘rsatadi [5].

Iqtisodchi olimlar A. Abduraxmonov, B. Xodiyev va Sh. Ibodullayev o‘z tadqiqotlarida qishloq xo‘jaligi, 
xususan, chorvachilikda resurslardan foydalanish samaradorligi, iqtisodiy tahlil va prognozlash usullarini 
takomillashtirish zarurligini ta’kidlaydilar. A. Rahmatovning asarlarida esa qishloq xo‘jaligi tarmoqlarini tahlil 
qilishda zamonaviy statistik usullar va regressiya modellarining qo‘llanishi batafsil yoritilgan.

Xorijiy adabiyotlarda, xususan, G. Judge, R. Carter Hill va H. Lutkepohl kabi mualliflar tomonidan yozilgan 
ekonometrik modellashtirishga oid asarlarda statistik tahlil hamda regressiya usullari orqali iqtisodiy jarayonlarni 
chuqur o‘rganish imkoniyatlari yoritilgan. Ayniqsa, vaqt qatorlarini tahlil qilish, ARIMA modellari, dinamik hamda 
panel regressiyalar asosida o‘rta va uzoq muddatli prognozlar tuzish bo‘yicha metodologiyalar muhim nazariy-
amaliy ahamiyatga ega.

Statistika agentligi tomonidan e’lon qilinadigan rasmiy statistik ma’lumotlar, tegishli vazirliklar va tarmoqqa 
oid hisobotlar, shuningdek, O‘zbekiston Respublikasi Prezidenti hamda Vazirlar Mahkamasining chorvachilik 
sohasini rivojlantirishga qaratilgan qaror va farmonlari tarmoqda yuz berayotgan o‘zgarishlarni aniqlashda 
muhim manba bo‘lib xizmat qiladi.

Shuningdek, Andijon viloyati bo‘yicha to‘plangan konkret statistik ma’lumotlar asosida amaliy tahlil va 
prognozlar tuzishda Excel va EViews dasturlari yordamida statistik modellashtirish metodlari keng qo‘llanilgan.

T A D Q I Q O T  M E T O D O L O G I YA S I
Ushbu ilmiy ishda Andijon viloyatida chorvachilik tarmog‘ining iqtisodiy faoliyatini baholash va uning o‘rta 

muddatli istiqboldagi statistik prognozlarini tuzish uchun zamonaviy iqtisodiy-statistik hamda ekonometrik tahlil 
usullaridan foydalanildi.

Asosiy metodologik yondashuv sifatida vaqtli o‘rtacha ko‘rsatkichlar, trend tahlili, korrelyatsiya va regressiya 
tahlili, shuningdek, vaqt qatori tahlilidan foydalanildi. Ayniqsa, vaqt qatorlari asosida regressiya modellari qurilib, 
asosiy o‘zgaruvchilar o‘rtasidagi bog‘liqliklar statistik usullar bilan baholandi.

Tahlil uchun asosiy ma’lumot manbasi sifatida 2014–2024-yillar oralig‘ida Andijon viloyatining qishloq 
xo‘jaligi va chorvachilik sohasiga oid statistik ko‘rsatkichlar (xususan, narxlar dinamikasi) o‘rganildi.

Ekonometrik modelda quyidagi ko‘rinishdagi oddiy chiziqli regressiya tenglamasi tuzildi:

bu yerda:

– go‘sht mahsuloti narxi (ming so‘mda), 

,  ,  – avvalgi davrga nisbatan keyingi dаvr ko‘rsatkichlari, 

,   – model koeffitsiyentlari,

 – tasodifiy xatolik.
Modelning statistik samaradorligi R² (determinatsiya koeffitsiyenti), t-test, F-test hamda Durbin–

Uotson statistikasi orqali baholandi. Ushbu modelda statistik jihatdan ahamiyatli bo‘lgan omillar asosida 
2025–2030-yillarga mo‘ljallangan prognoz qiymatlari hisoblab chiqildi.

T A H L I L  V A  N A T I J A L A R
Andijon viloyatining 2014-2024 yillar go‘sht narxi dinamikasi o‘rganilish jarayonida biz vaqtli qatorlardagi 

ARIMA modellaridan foydalandik. Avvalambor ma’lumotlarni keltirib o‘tamiz va ushbu jadval ma’lumotlar 
asosida ARIMA modelini quramiz.

Yillar Chorak Go‘sht narxi (ming so‘m)

2014-1chorak 1 19373,3
2014-2chorak 2 20274,3
2014-3chorak 3 21642,3
2014-4chorak 4 23493
2015-1chorak 1 23558
2015-2chorak 2 23399,3
2015-3chorak 3 23444,7
2015-4chorak 4 23472,3
2016-1chorak 1 23326,7
2016-2chorak 2 23265,3
2016-3chorak 3 23274,3
2016-4chorak 4 23757
2017-1chorak 1 23643,7
2017-2chorak 2 23595,7
2017-3chorak 3 29220,7
2017-4chorak 4 29601
2018-1chorak 1 32803
2018-2chorak 2 33536,7
2018-3chorak 3 35244,7
2018-4chorak 4 38153
2019-1chorak 1 38398,3
2019-2chorak 2 38507
2019-3chorak 3 41777,3
2019-4chorak 4 47030,3
2020-1chorak 1 47020
2020-2chorak 2 49237,3
2020-3chorak 3 51534,7
2020-4chorak 4 55306,3
2021-1chorak 1 58628,3
2021-2chorak 2 59738,7
2021-3chorak 3 63797,3
2021-4chorak 4 65900
2022-1chorak 1 66917
2022-2chorak 2 65841,7
2022-3chorak 3 68158,3
2022-4chorak 4 71557
2023-1chorak 1 75091,3
2023-2chorak 2 75771,7
2023-3chorak 3 76515,3
2023-4chorak 4 77738,3
2024-1chorak 1 77164,7
2024-2chorak 2 76214,3
2024-3chorak 3 79399,3
2024-4chorak 4 84186

Ushbu ma’lumotlar asosida excel imkoniyatlaridan foydalanib modelni qurib olamiz.

Regressiya statistikasi

Bir nechta R 0,9970218

R-kvadrat 0,9940524

Normallashtirilgan 
R-kvadrat 0,9936063

Standart xato 1725,7071

Kuzatishlar 44

Dispersiyani tahlil 
qilish

  df SS MS F F ning 
ahamiyati

Regressiya 3 19909561617 6636520539 2228,47 1,57247E-44
Qolgan 40 119122606,3 2978065,157
Jami 43 20028684223      

  Koeffitsientlar Standart xato t-Statistik P-qiymati Past 95% Yuqori 95%

Y - chorraha 744,44674 635,6034362 1,171244045 25% -540,155723 2029,049202

Lag1 
o‘zgaruvchisi 1,1549777 0,162237178 7,119069399 0% 0,82708416 1,482871294

Lag2 
o‘zgaruvchisi -0,227808 0,242967024 -0,937608108 35% -0,71886253 0,263246821

Lag3 
o‘zgaruvchisi 0,0881242 0,165510024 0,532440462 60% -0,246384 0,422632469

 
Ushbu hisoblash natijalarni tahlil qiladigan bo‘lsak, modeldagi Lag2 va Lag3 koeffitsentlarning nol bo‘lish 

ehtimoli juda katta. Shuning uchun biz Lag1 ga nisbatan boshqa model quramiz va bizning modelimiz quyidagi 
ko‘rinishda bo‘lishi talab etiladi.

Regressiya statistikasi
Bir nechta R 0,997
R-квадрат 0,994
Normallashtirilgan R-kvadrat 0,994
Standart xato 1723,485

Kuzatishlar 43,000

Dispersiyani tahlil qilish

  df SS MS F Ahamiyati F
Regressiya 1 1,92E+10 1,92E+10 6455,218 0%
Qolgan 41 1,22E+08 2970402

Jami 42 1,93E+10      

  Koeffitsientlar Standart xato t-Statistik P-qiymati Past 95% Yuqori 95%
Y - chorraha 747,4486 629,9798 1,186464 24% -524,821 2019,719

Kechikish 2 1,016795 0,012655 80,34437 0% 0,991237 1,042354

Keying hisoblash jarayoni shuni ko‘rsatmoqdagi model statistik jihatdan ahamiyatga ega. Chunki Fisher 
mezoni bo‘yicha ham Styudent mezoni bo‘yicha ham model statistik jihatdan ahamaiyatli ekanligini jadval 
ma’lumotlaridan kuzatishimiz mumkin. 

Endi modelning umumiy ko‘rinishiga to‘xtalsak. Modelimiz quyidagi ko‘rinishda ifodalandi.

Model bo‘yicha aproksimatsiya hatoligini excelda hisoblab ko‘rdik va aproksimatsiya hatoligi o‘rtacha 
3,42% ni tashkil etmoqda. Ushbu ko‘rsatkich modelning chiziqli ekanligidan dalolat beradi.

Ushbu modelning grafigini ham ko‘radigan bo‘lsak model qanchalik adekvat ekanligini ko‘rishimiz mumkin. 
Grafikda haqiqiy qiymat va hisoblangan qiymat qanchalik ustma-ust tushgani ushbu modelning shunchalik 
sifatli ekanligidan dalolat beradi.

Qurilgan model adekvatligidan biz keying 3 yillik uchun pronoz natijalarini keltirib chiqaramiz.

2025-1chorak 81480,29

2025-2chorak 86324,21

2025-3chorak 91394,48

2025-4chorak 97534,7

2026-1chorak 104435,6

2026-2chorak 111964,1

2026-3chorak 120044,6
2026-4chorak 128626,2
2027-1chorak 137670,8
2027-2chorak 147148,6
2027-3chorak 157035
2027-4chorak 167309,6

Prognoz natijalariga ko‘ra keying yillarda go‘sht narxining keskin oshishini ko‘rishimiz mumkin. Ushbu 
prognoz natijalari o‘rtachaga nisbatan hisoblangan qiymat ekanligini va tasodifiy sabablarga ham bog’liqligini 
eslatib o‘tmoqchimiz.

X U L O S A  V A  T A K L I F L A R 
Xulosa qilib aytish mumkinki, qishloq xo‘jaligi sohasida amalga oshirilayotgan islohotlar o‘z natijasini 

tezkor, aniq va haqqoniy statistik ko‘rsatkichlarda namoyon qilmoqda. Statistik ma’lumotlarning haqqoniy va 
shaffof bo‘lishi hukumat tomonidan qishloq xo‘jaligini isloh qilishga qaratilgan chora-tadbirlarni manzilli va ilmiy 
asosda ishlab chiqilishiga xizmat qiladi.

Andijon viloyatida chorvachilik mahsulotlari ishlab chiqarish hajmlarida barqaror o‘sish kuzatilmoqda, 
ayniqsa yirik shoxli qoramollar va qo‘ylar yo‘nalishida ijobiy dinamikaga erishilmoqda.

Baliqchilik va parrandachilik sohalarida qo‘shimcha resurslarni jalb qilish, innovatsion texnologiyalarni joriy 
etish orqali mahsulot yetishtirishda barqarorlikni ta’minlash zarur. Shuningdek, boshqa turdagi hayvonlar (yangi 
yo‘nalishdagi mahsulotlar) bo‘yicha davlat dasturlarini qo‘llab-quvvatlash ham istiqbolli rivojlanishning muhim 
omillaridan biri hisoblanadi.

